
Brussell, id-9 ta' Jannar 2018 

AVVIŻ LILL-PARTIJIET IKKONĊERNATI 

 

IL-ĦRUĠ TAR-RENJU UNIT MILL-UNJONI U R-REGOLI TAL-UE FIL-QASAM TAL-

PROTEZZJONI TAD-DATA 

Fid-29 ta’ Marzu 2017, ir-Renju Unit ressaq in-notifika tal-intenzjoni tiegħu li joħroġ 

mill-Unjoni skont l-Artikolu 50 tat-Trattat dwar l-Unjoni Ewropea. Dan ifisser li sakemm 

ma jkunx hemm ftehim ratifikat dwar il-ħruġ 
1
 li jistabbilixxi data oħra, il-liġi primarja u 

sekondarja kollha tal-Unjoni ma tibqax tapplika għar-Renju Unit mit-30 ta’ Marzu 2019, 

00:00h (CET) (“id-data tal-ħruġ”).
2
 Ir-Renju Unit imbagħad isir “pajjiż terz”.

3
 

Fl-isfond tal-inċertezzi konsiderevoli, b’mod partikolari f’dak li jikkonċerna l-kontenut 

ta’ ftehim eventwali dwar il-ħruġ , il-partijiet ikkonċernati kollha li jipproċessaw data 

personali huma mfakkra dwar ir-riperkussjonijiet legali li jeħtieġ li jiġu kkunsidrati 

ladarba r-Renju Unit isir pajjiż terz.

Sakemm ma jkunx hemm arranġament tranżitorju li jista’ jkun inkluż fi ftehim eventwali 

dwar il-ħruġ, mid-data tal-ħruġ 'il quddiem jibdew japplikaw ir-regoli tal-UE dwar it-

trasferiment ta’ data personali lejn pajjiżi terzi. Minbarra “deċiżjoni ta’ adegwatezza” li 

tippermetti l-moviment liberu tad-data personali mill-UE mingħajr ma l-esportatur ta’ 

data mill-UE jkollu jimplimenta kwalunkwe salvagwardji addizzjonali jew li jkun 

suġġett għal kundizzjonijiet ulterjuri, ir-regoli dwar il-protezzjoni tad-data tal-UE (kemm 

skont id-Direttiva 95/46 attwali u skont ir-Regolament Ġenerali dwar il-Protezzjoni tad-

Data 2016/679, “GDPR” - li se japplika mill-25 ta’ Mejju 2018) jippermettu trasferiment 

jekk il-kontrollur jew il-proċessur jipprovdi “salvagwardji adegwati”. Dawn is-

salvagwardji jistgħu jkunu previsti fi: 

 

                                                 
1  Għaddejjin negozjati mar-Renju Unit bil-ħsieb li jintlaħaq ftehim dwar il-ħruġ. 

2  Barra minn hekk, f’konformità mal-Artikolu 50(3) tat-Trattat dwar l-Unjoni Ewropea, il-Kunsill 

Ewropew, bi ftehim mar-Renju Unit, jista’ b’mod unanimu jiddeċiedi li t-Trattati ma jibqgħux 

japplikaw f’data aktar tard. 

3  Pajjiż terz huwa pajjiż li mhuwiex membru tal-UE. 

4  Il-Kummissjoni ppubblikat dokument ta’ prinċipji essenzjali fir-rigward tal-issuktar tal-applikazzjoni 

tas-salvagwardji tal-UE dwar l-ipproċessar tad-data personali qabel il-ħruġ tar-Renju Unit mill-Unjoni 

Ewropea. Dan id-dokument jinsab hawnhekk: https://ec.europa.eu/commission/publications/position-

paper-use-data-and-protection-information-obtained-or-processed-withdrawal-date_en. 

https://ec.europa.eu/commission/publications/position-paper-use-data-and-protection-information-obtained-or-processed-withdrawal-date_en
https://ec.europa.eu/commission/publications/position-paper-use-data-and-protection-information-obtained-or-processed-withdrawal-date_en

 Klawsoli standard dwar il-protezzjoni tad-data: il-Kummissjoni adottat tliet 

sensiliet ta’ mudelli ta’ klawsoli li jinsabu fis-sit web tal-Kummissjoni;
5
 

 Regoli korporattivi vinkolanti: regoli vinkolanti dwar il-protezzjoni tad-data   

approvati mill-awtorità għall-protezzjoni tad-data kompetenti u li japplikaw fi 

ħdan grupp korporattiv; 

 Kodiċi tal-Kondotta approvati flimkien ma’ impenji vinkolanti u eżegwibbli tal-

kontrollur jew il-proċessur f’pajjiż terz; 

 Mekkaniżmi ta’ ċertifikazzjoni approvati flimkien ma’ impenji vinkolanti u 

eżegwibbli tal-kontrollur jew proċessur f’pajjiż terz. 

 

Fin-nuqqas ta’ “deċiżjoni ta’ adegwatezza” jew “salvagwardji xierqa”, it-trasferiment jew 

sensiela ta’ trasferimenti jistgħu jseħħu abbażi ta’ hekk imsejħa “derogi”: dawn 

jippermettu trasferimenti f’każijiet speċifiċi, abbażi ta’ kunsens, għall-eżekuzzjoni ta’ 

kuntratt, għall-eżerċitar ta’ talbiet legali jew raġunijiet importanti ta’ interess pubbliku. 

Dawn l-istrumenti huma magħrufa sew mill-operaturi ta’ negozju fl-Istati Membri peress 

li   diġà qed jintużaw fil-preżent għal trasferimenti ta’ data personali lejn pajjiżi li 

mhumiex membri tal-UE.  

Il-GDPR issimplifika l-użu ta’ dawn l-istrumenti billi qata’ l-burokrazija żejda meta 

mqabbel mad-Direttiva 95/46 attwali. It-trasferimenti bbażati fuq klawsoli standard ta’ 

protezzjoni tad-data jew regoli korporattivi vinkolanti mhumiex se jkunu suġġetti għal 

awtorizzazzjoni speċifika ulterjuri minn awtorità superviżorja. Barra minn hekk, il-

GDPR introduċa, suġġett għal kundizzjonijiet ulterjuri, kodiċi tal-kondotta u mekkaniżmi 

ta’ ċertifikazzjoni bħala strumenti ġodda għat-trasferiment ta’ data personali. 

It-tħejjija għall-ħruġ mhijiex biss kwistjoni f’idejn l-awtoritajiet tal-UE u dawk 

nazzjonali iżda wkoll għall-partijiet privati. Fir-rigward tal-implimentazzjoni tal-GDPR, 

u b’mod partikolari l-istrumenti ġodda għal trasferimenti lejn pajjiżi terzi (pereż. Kodiċi 

tal-Kondotta approvati u mekkaniżmi ta’ ċertifikazzjoni approvati li jinkludu impenji 

vinkolanti fuq il-kontrolluri u l-proċessuri li jirċievu data fil-pajjiż terz), il-Kummissjoni 

(DĠ JUST) qiegħda taħdem mal-partijiet konċernati u l-awtoritajiet tal-protezzjoni tad-

data biex isir l-aħjar użu minn dawn l-istrumenti ġodda. Barra minn hekk, il-

Kummissjoni stabbilit grupp ta’ partijiet ikkonċernati magħmul mill-industrija, is-soċjetà 

ċivili u akkademiċi fejn se jsiru diskussjonijiet fuq dan is-suġġett. 

 

 

Il-Kummissjoni Ewropea 

Id-Direttorat Ġenerali għall-Ġustizzja u l-Konsumaturi 

                                                 
5  https://ec.europa.eu/info/law/law-topic/data-protection/data-transfers-outside-eu/model-contracts-

transfer-personal-data-third-countries_en 

